
Sb Айдар САЙЛАУОВ,
«Сыр бойы»

Фото: Ашық дереккөзден

БАҒДАРЛАМАЛАР 
БАҒДАРЫ

Негізінен, сандық трансфор-
мация Президент Жолдауында 
үшінші жаңғыртудың желілік 
бағыты ретінде белгіленген. Осы 
себепті де 5 жыл бұрын негізгі 
5 бағытты құрайтын «Цифрлы 
Қазақстан» мемлекеттік бағдар
ламасы бекітілгенді.

Ол қандай бағыттар? Алғаш
қысы – экономика салаларын 
цифрландыру. Бұл экономиканың 
барлық салаларын жаңартуды 
көздесе, екіншісі – сандық мем
лекетке көшу ісі де елдегі тұр
ғындардың тұрмыстық проблема-
ларын шешеді. Ал үшінші бағыт 
– «Сандық Жібек жолын жүзеге 
асыру» бастамасы шалғай жатқан 
ауылдарға интернет жеткізу, сол 
арқылы байланыстың желісін да-
мыту міндетін мойнына алады. 
Мұнан бөлек, адами капиталды да-
мыту кезеңі де айрықша маңызға 
ие. Бұл бірінші кезекте білімді 
жетілдіру, өзінөзі дамытуға же-
телеуден басталады. Ал соңғысы 
– инновациялық экожүйені 
құру тетігі жаңа идеялардың 
іске асып, бизнес пен ғылымды 
байланыстыруға жол салмақ. 
Қарап отырсаңыз, бес міндеттің 
де басты түйісер жері – экономи-
ка. Ал экономика жаңа деңгейге 
көтерілсе, халықтың тұрмысы 
түзеліп, жағдайы жақсарады.

Айтпағымыз, цифрландыру 
ісінде талай жылғы тәжірибелер 
сарапқа салынды. Озық идеялар 
мен игі бастамалар назарға алын-
ды. Бұл осы салаға бас қатырып 
жүрген мамандар сөзі. Рас, қазір 
ел ішінде цифрлы Қазақстан 
қоғамын құру бағытында әр 
аймақ сандық форматқа көшудің 
жоспарын түзіп, тіпті арнайы 
жобаларды бастап та кетті. Бұл 
жай айтылған сөз емес. Үкімет 
басшысының өзі де цифрландыру 
ісіне ең алдымен әкімдер жауап-
ты дегенді. Соның бір мысалы 
ретінде, Қызылорда облысын 
алайық. Сыр елі жаһанданудың 
толқынымен келген ІТ сала 
арқылы цифрландыру жолында 
әрі мемлекеттік бағдарламаны 

жүзеге асыру мақсатында «Smart 
city» тұжырымдамасын әзірледі. 
«Ақылды қала» деп ат беріп, 
халықтың қолайлы өмір сүруіне 
жағдай жасайтын жоба ойлап 
тапқан болатын.

Негізінен, «Цифрлы Қазақ
стан» және «Еуразиялық одақтың 
негізгі бағыттарын 2025 жылға 
дейін цифрландыру» мемлекеттік 
бағдарламаларының берері көп. 
Оның «Цифрлық Жібек жолын 
іске асыру», «Адами капиталды да-
мыту», «Инновациялық экожүйені 
құру» сияқты бағыттары ел 
өмірін жеңілдетеді. Мұндағы 
басты мақсат – мемлекеттің 
экономикалық дамуын жедел-
дету және цифрлы технология
лар есебінен халықтың өмірін 
жақсарту, цифрлы экономиканы 
құруға жағдай жасау.

Зерттеу мәліметтеріне сүйен
сек, Қазақстанда цифрлы жо
баларға 200 млрд теңгеден астам 
инвестиция бағыт талған. Атал
ған қаржы ауыл шаруа шылығын 
цифр ландыруға, ITжо ба ларға, 
цифрлы техноло гияны дамытуға 
және облыс тардағы орта лық тар
дың инфра құры лы мына, сон   дай
ақ телекоммуни кация, аэро ғарыш 
және электронды өнер   кә сіп са-
ласына ин вестиция салуға жұм
салған. Сонымен қатар «Цифрлы 
Қазақстан» бағдар ла масы ая сында 
келесі жылы 33 ісшараға рес
публикалық бюджет тен 20,9 млрд 
теңге қаражат қарастырылған 
екен.

Айта кетейік, цифрлы эконо-
мика – бұл сандық ақпараттық 
коммуникациялық технологиялар-
ды пайдалануға негізделген эконо
микалық, әлеуметтік және мәдени 
қатынастар жүйесі. Бүгінгі күні 
цифрлы экономиканың қажеттілігі 
және оған деген сұраныс артуда. 
Себебі шұғыл өзгеретін нарықта 
инно вация тез бейімделеді және 
әлемдік интеграцияға оңтайлана 
кіре алады. Сондықтан қазір ұлт
тық экономика салаларындағы 
кәсіп орындар Дүниежүзілік сау-
да ұйымының қатаң талаптарына 
сәйкес келетін, бәсекеге қабілетті 
заманауи өнімді шығаруға талпы-
нып келеді.

ЦИФРЛАНДЫРУДАҒЫ
ТАБЫСТЫ 
ТРЕНДТЕР

Заман ағымы барлық саланы цифрландырып, дамудың 
жаңа сипат алғанына да аз болған жоқ. Иә, цифрландыру 

бұл – адамның әрекеті арқылы жасалатын жұмысты сандық 
форматқа ауыстыра отырып, уақытты үнемдеу. Цифрландыру 
халықтың өмір сапасын жақсартуға бағытталған тың идеялар 

тоғысы.

Көлік министрі Қызылорда қаласындағы 
сол жағалауда бой көтерген жаңа автовокзал 
құрылысымен танысты. Нысан пайдалануға 
берілгеннен кейін барлығы 55 автобус марш-
руты ұйымдастырылады. Мұнан бөлек, 
Ташкент қаласына 1 халықаралық рейс, 46 
ауданаралық, Астана, Алматы, Шымкент, 
Жезқазған, Түркістан, Сарыағаш, Жібек 

жолы (Черняевка), Ақтөбе және тағы басқа 
қалаларға 8 маршрут жолға шығады. Нысан 
жаз мезгілінде күніне 3700ден астам, қыста 
мыңнан астам жолаушыға қызмет көрсетуге 
ыңғайластырылып салынады. Құны 975 млн 
теңгені құрайтын жаңа автовокзал құрылысы 
жыл соңына дейін аяқталып, халық игілігіне 
қызмет етпек.

Әрі қарай министр күрделі жөндеуден 
өткен теміржол вокзалына барды. Өткен 
ғасырдың басында салынған тарихи ны-
санды жөндеу жұмыстары сәуір айын-
да басталды. Бүгінде сыртқы және ішкі 
жөндеу жұмыстары аяқталып, ғимарат жаңа 
кейіпке еніп, келбеті ажарлана түсті. Вокзал 
аумағындағы 2перронға және автотұраққа 
жаңа асфальт жабындысы төселді. Жобаның 
жалпы құны 577 млн теңгені құрайды. Оған 
«Қазақстан Темір Жолы» компаниясынан 
322 млн теңге және жергілікті кәсіпкерлердің 
демеушілігі есебінен 255 млн теңге қаржы 
бөлінді.

Сапар барысында Көлік министрі ме-
ценат Болат Өтемұратовтың қоры есебінен 
құрылысы қарқын алған, халықаралық 
стандарттарға сай заманауи әуежай терми-
налымен танысты. Қазіргі әуежай жылы-
на 137 мың адамға қызмет көрсетсе, жаңа 
терминал іске қосылғаннан кейін 220 мың 
жолаушыны қабылдай алады. Ал жүк та-
сымалдау көлемі 150 тоннадан 240 тоннаға 
дейін ұлғаймақ. Жалпы алаңы 7500 шар-
шы метр болатын әуежайда телескопиялық 
трап, жолаушыларға, оның ішінде қозғалыс 
қабілеті шектеулі азаматтарға ыңғайлы 
болу үшін эскалаторлар мен лифттер 
қарастырылмақ. Терминал құрылысы 2024 
жылы аяқталады.

Марат Қарабаев облыс орталығындағы 
көпқабатты тұрғын үйлердің абаттан
дырылған ауласын көріп, жаңадан ашылған 
«Анаға тағзым» орта лығының жұмысымен де 
танысты. Облыс әкімі Нұрлыбек Нәлібаевпен 
аймақтың жолкөлік инфрақұрылымын да-
мыту мәселелерін талқылады.

***
Сондайақ Сыр өңіріне жұмыс са-

пары барысында ҚР Көлік министрі 
аймақ жұртшылығымен кездесті. Асқар 
Тоқмағамбетов атындағы қалалық мәдениет 
үйінде өткен жиында жол саласына қатысты 
бірқатар жобалар талқыланды. 

Жиында облыстық қоғамдық кеңес 
мүшесі Болат Нұрқожаев «БейнеуБозой
Шалқар/Сексеуіл» автожол құрылысының 
ел арасында қызу талқыланып жатқанын, 

жергілікті жерде өткізілген қоғамдық 
тыңдауларда жұртшылық бес елді мекеннің 
үстімен өтетін жолды Сексеуіл арқылы салу-
ды сұрап отырғанын айтты.

Сондайақ, тұтынушылардың құқығын 
қорғау қоғамдық бірлестігінің төрағасы 
Серік Теңізбаев автобус паркіне қатысты 
мәселе көтерді. Бүгінде енгізілген жаңа 
ережеге сәйкес, мемлекеттік кәсіпорын 
жолаушылар тасымалымен айналыса ал-
майды. Дегенмен, еліміз бойынша алты 
өңірде қоғамдық көлік саласы мемлекет 
меншігінде. Егер бұрын Қызылордада 600 
жеке тасымалдаушы болған болса, қазір 100
ге де жетпейді.

Министр бұл мәселеге біржақты қарамау 
керегін айтты. Себебі, жекеге өткеннен кейін 
20 млрд теңгеге дейін субсидия алып отырған 
жағдайлар бар. Тіпті, жекелеген аймақтарда 
бұл көрсеткіш 60 млрд теңгеден асқан. Ал 
Сыр өңірінде қоғамдық көлік саласы мем-
лекет меншігіне өткеннен кейін субсидия 
көлемі 1,2 млрд теңгеге дейін төмендеген. 
Сондайақ, министр саланы қалай дамыту-
ды, жеке тасымалдаушылардың үлесін арт-
тырып немесе керісінше мемлекет меншігіне 
қайтаруды жергілікті атқарушы орган 
айқындайтынын жеткізді.

Қызылорда облысының жол саласы бо
йынша ассоциациясы басшысы, облыстық 
ардагерлер кеңесі төрағасының орынбаса-
ры Өмірбек Шәменов аймақ үшін маңызды 
жоба – «Батыс ЕуропаБатыс Қытай» 
автодәлізінің құрылысы туралы айтты. 
Қызылорда мен Арал ауданы аралығын 4 
жолақтыға кеңейту бойынша тиісті құжаттар 
келер жылы әзірленбек. 

– Жақында ғана Мемлекет басшысының 
Сыр өңіріне сапары кезінде облыс әкімі 
Нұрлыбек Нәлібаев Президентке көлік 
дәлізінің Ақтөбе бағытындағы жағдайға 
тоқталып, жолды екі жолақтыдан төрт 
жолақтыға ауыстыру бастамасын қолдауды 
сұраған еді. Президент мәнжайға қаныққан 
соң, жоба жасау жөнінде тапсырма берген 
болатын. Бұл – өте құптарлық шешім. Де-
генмен, бір маңызды мәселе бар. «Батыс 
ЕуропаБатыс Қытай» автодәлізінің бірінші 
кезеңі 2010 жылы басталды. 

Кеше Мемлекет басшысы Қасым-
Жомарт Тоқаев Қорғаныс министрі 

Руслан Жақсылықовты қабылдады.

Кездесу барысында Президент – 
Қазақстан Республикасы Қарулы Күштерінің 
Жоғарғы Бас қолбасшысы ҚасымЖомарт 
Тоқаевқа қорғаныс ведомствосының биылғы 
атқарған жұмыстарының қорытындысы  
және әскердің жауынгерлік дайындығына 
қатысты жаңа тәсілдер, оқу базасы мен 
полигондардың жайкүйі туралы баяндалды.

Сонымен қатар мемлекеттік қорғаныс 
тапсырысын орындау мәселесіне, ұшқышсыз 
ұшатын ұшақ кешендерін, әуе шабуылына 

қарсы қорғаныс әскерлерінің қаружарағын, 
жаңғыртылған бронды техника мен байла-
ныс құралдарын қоса алғанда, авиациялық 
техниканың жаңа үлгілерімен қамтамасыз 
етуге ерекше назар аударылды.

Бұдан бөлек, Президентке азаматтарды 
мерзімді әскери қызметке шақыру барысы, 
әскери қызметшілердің мәртебесі мен оларға 
берілетін ақшалай қаражатты арттыруға ба
ғытталған шаралар туралы мәлімет берілді.

ҚасымЖомарт Тоқаев БҰҰ аясында 
жүзеге асырылатын миссияларға қатысу 
үшін қазақстандық бітімгерлік контингенттің 
әлеуетін арттыру қажет екенін атап өтті.

Кездесу соңында Мемлекет басшысы 
министрге отандық қорғаныс бағытындағы 

кәсіпорындармен ықпалдастық жасау, 
аумақ тық қорғанысты және Арнайы опе
рация ларға қатысатын күштерді дамы-
ту, әскерипатриоттық жұмысты күшейту 
жөнінде бірқатар міндет жүктеді.

***

Сондай-ақ Президент Шығыс 
Қазақстан облысының әкімі Ермек 

Көшербаевты қабылдады.

Мемлекет басшысына облыстың биылғы 
11 айдағы әлеуметтікэкономикалық даму 
нәтижесі туралы мәлімет берілді. Президент-
ке берілген ақпаратқа сәйкес, осы жылдың 

қорытындысы бойынша Шығыс Қазақстан 
облысының жалпы өңірлік өнімі 4,4 трил-
лион теңге болады деген болжам жасалып 
отыр.

Қазіргі таңда инвестициялық жоба
лар дың жалпыұлттық құрамына аймақтан 
құны 1,1 триллион теңге болатын 42 жоба 
кірген. Биыл сомасы 77 миллиард теңгені 
құрайтын 8 жоба жүзеге асырылып жатыр. 
Өңірдің агроөнеркәсіп кешенінде 37 ірі жоба 
орындалады. Оларға салынатын инвестиция 
мөлшері – 236,4 миллиард теңге.

Қазақстанда алғаш рет жылына 4 мың 
тонна сұйық лецитин өндіру үшін күнбағыс 
тұқымын терең өңдеу әдісі енгізіліп жа-
тыр. Шағын және орта бизнесті дамытуға 
қолайлы жағдай жасалуда. Атап айтқанда, 
осы бағыттағы жобаларға 22 миллиард теңге 
көлемінде қолдау көрсетілген.

Сонымен қатар Президентке 2024 жыл 
облыста Жол жылы деп жарияланғаны 
ту ралы айтылды. Жолдарды жөндеуге 
және салуға бөлінетін қаржыны екі есе 
ұл ғайту жос парланып отыр. Жалпы 600 
шақы рым жолды және көшелерді жөндеу 
жоспарланған. 

Президенттің тапсырмасын орындау мақ
сатында Риддер жылуэлектр орта лығында 
қалпына келтіру жұмыстары жүргізілді. 6 
қазандық агрегаты жөнделді. Бүгінде Риддер 
тұрғындары жылумен қамтамасыз етілген.

Бұдан бөлек, кездесуде шекара маңынан 
Марқакөл және Катонқарағай атты екі жаңа 
аудан құру мәселесіне ерекше назар ауда-
рылды.

Кездесу қорытындысы бойынша Қасым
Жомарт Тоқаев өңір халқының өмір сүру 
сапасын арттыру маңызды екенін атап өтіп, 
Шығыс Қазақстан облысын әлеуметтік
экономикалық тұрғыда одан әрі дамытуға 
қатысты бірқатар міндет жүктеді.

БІРҚАТАР МІНДЕТ ЖҮКТЕДІ

ЖОЛ-КӨЛІК ИНФРАҚҰРЫЛЫМЫ:
СЫРДА СОНЫ СЕРПІН БАР

Sb
Биболат СӘТЖАН, 
«Сыр бойы»

ҚР Көлік министрі Марат Қарабаев Сыр өңіріне жұмыс сапарымен келіп, 
аймақтың жол-көлік инфрақұрылымы нысандарының жұмысымен танысып, 

облыс тұрғындарымен кездесті.

ОБЛЫС ӘКІМДІГІНДЕ

Ел сенімін арқалаған 
депутаттардың жұмысына баға 
беретін халық. Сайлауға дейін 

берілген уәденің орындалуы, 
көкейтесті мәселелерге үн 

қосу, елге етене болу – әрбір 
депутаттың міндеті.

Облыстық мәслихат депутаты, 
«Қазақстан Халық партиясы» 

қоғамдық бірлестігі Қызылорда 
облыстық филиалының 

төрағасы Қайрат Ерназаровпен 
сұхбатымызда осындай жауапты 
міндеттің қыр-сыры мен өңірдегі 
өзгеріс туралы сөз қозғаған едік. 

– Қайрат Шаршыбекұлы, халық 
қалаулысы ретінде кейінгі уақыт
тағы қоғам тынысына қандай ой
пікір қосар едіңіз?  

– Жалпы  депутат – халықтың 
биліктегі сенімді өкілі.  Сондықтан 
өзіме артылған сенім мен жауап
кершілікті ешқашан естен шығарған 
емеспін. Облыстық мәслихат депута
ты болу одан әрі шыңдалуыма және 
халықпен етене жұмыс жасаудағы 
тәжірибемнің артуына үлес қосуда.  
Қазіргі кезде халықтың талаптілегі 
қаншалықты өзгерсе, жауапкершілік 
жүгі де соншалықты артты. 

Мемлекет басшысы Қасым
Жомарт Тоқаевтың, Үкіметтің қол
дауымен, облыс әкімі Нұрлыбек 
Нәлібаевтың бастамасы мен Қызыл
ордада әлеуметтікэконо микалық 
даму көрсеткіші жыл сайын жақсарып 
келеді. Бүгінде Сыр елі нағыз ин
дустриалдыаграрлық өлкеге айнал
ды. Аймақ басшысы өңірдің инвес
тициялық әлеуетін арттыратын жаңа 
жобаларды көбейтіп, инвесторлар
мен жұмысты күшейтті. Нұрлыбек 
Машбекұлы әкім болып келгелі, Сыр 
өңірінің өсіпөркендеуі, дамуы жолын
да бар күшжігерін салып, аянбай еңбек 
етуде. Кейінгі жылдары қарқынды 
жұмыстың нәтижесінде «Қорқыт ата» 
әуежайының жаңа терминалының 
құрылысы басталды. «Анаға тағзым» 
орталығы мен Отбасы орталығы 
ел игілігіне берілді. Ал аудандар
да қаншама құрылыс жұмыстары 
жүріп, әлеуметтік нысандар салынуда. 
Жақында ғана біздің елге іссапармен 
келген Президентіміз де мұндағы 
атқарылып жатқан жұмыстарға оң 
бағасын берді. Бүгінде аймақ басшысы 
облыстағы қанша жылдан бері тұралап 
қалған мәселелерді көтеріп, қолға алу
да. Сондықтан депутаттардың да ел 
алдындағы жауапкершілігі күннен
күнге артып отыр. 

Ал ең алғаш облыстық мәслихат 
депутаты ретіндегі ұсынысым бо
йынша экономика, әлеуметтік және 
құқықтық мәселелер жөніндегі 
тұрақты комиссияның төрағасы Бал
жан Шәменованың қабылдауында 
болдым. Онда облыстық экономика 
және қаржы, білім басқармасының ма
мандары қатысып, Талсуат ауылдық 
округіндегі №178 орта мектеп пен 
«Заңғар» бөбекжайбақшасының бу 
қазандықтарын сұйық отыннан газға 
ауыстыру жөніндегі мәселелер тал
қы ланды. Өздеріңізге белгілі, қалаға 
қарасты Талсуат ауылдық окру
гінің тұрғындары бірнеше жылдан 
бері «көгілдір отынның» игілі гін 
көргенімен, ауылдағы білім оша ғының 
бу қазандығын сұйық отын нан 
газға ауыстыру әлі күнге жүзеге 
аспай келеді. Сондайақ «Заңғар» 
бөбекжайбақшасының да бу қазан
дықтарын сұйық отыннан газға қосу 
көзделіп отыр. Кездесудің нәти же
сінде көтерілген мәселелер бойынша 
облыстық экономика және қаржы, 
энергетика және тұрғын үйком
муналдық шаруашылық және білім 

басқармасының мамандары бірлесе 
отырып арнайы есеп жүргізіп, жоба
сметалық құжаттамасын дайындауға 
қаржы бөлу мүмкіндігін қарастыратын 
болды. Одан кейін көптен бері қозғап 
жүрген мәселе – Қызылөзек ауылдық 
округіне қарасты Қараөзек ауылын 
«көгілдір отынмен» қамтамасыз ету. 
Осыған орай келесі жылы облыстық 
бюджеттен жобасметалық құжатына 
қаржы бөлінетін болды. Сондайақ 
қаланың сол жағалауынан салы
нып жатқан аурухананы толықтай 
онкологиялық орталыққа беруді 
ұсындым. Себебі бұл дерт аймақта 
ғана емес, еліміз бойынша жасарып 
барады. Осы ұсыны сым да қолдау та
уып жатса, жақсы болар еді.

– Өзіңіз сайланған округтің 
тыныстіршілігі қалай?

– Облыстық мәслихат депутат
тығына №16 сайлау округі бойынша 
Ақсуат, Ақжарма, Қызылөзек, Талсуат 
ауылдық округі мен Тасбөгет кенті, 
СПМК70 шағын ауданы атынан сай
ландым. Осыған дейін Қызылорда 
қалалық мәслихатының IV, V, VI, 
VII шақырылымдарының депута
ты болдым. Сондықтан бұл аймақ
тардың тыныстіршілігімен жақсы 
таныспын. Қалалық мәслихатқа «Ақ
мешіт» шағын ауданы мен Талсуат, 
Қызылөзек ауылдық округтері бо
йынша сайландым. Бүгінде Талсуат 
ауылдық округінде жаңа мектеп са
лынып, балабақша күрделі жөндеуден 
өтті. Ауызсу, жол, жарық, «көгілдір 
отын» мәселесі шешілді. Мәдениет 
үйі, мешіт, балалар ойнайтын алаңдар 
бой көтерді. Өз демеушілігіммен 
спорт тық кешен салынып, ел игілігіне 
пайдалануға берілді. Ал Қызылөзек 
ауылдық округіне қарасты Айнакөл, 
Қаракөл, Қараөзек ауылдарына сапа
лы ауызсу тарту үшін жобасметалық 
құжаттарына өз  қаражатымнан қолдау 
көрсеттім. Аталған ауылдардың 
жол жөндеу, электр жарығын тар
ту, аяқсу мәселесінің оң шешілуіне 
ық пал еттім. Сондайақ «Ақмешіт» 
шағын ауданының да мәселелеріне 
бейжай қараған жоқпын. Ең бірінші, 
көпқабатты үйлердің ауласын жөндеу, 
балалар ойын алаңдарын, жаяу 
жүргіншілер жолын салу, өжірелерді 
тазарту жұмыстары осы ауданнан бас
талды. Бүгінде облыстық мәслихат 
депутаты, «Қазақстан Халық пар
тиясы» облыстық филиалының төр
ағасы ретінде №16 округ бойынша 
барлық ауылды аралап, халықпен 
жиі кездесіп жүрмін. Халықтың әрбір 
ұсынысы маңызды. Жүздесу бары
сында ауылдағы күрмеуі шешілмеген 
мәселелер қозғалады. Жергілікті 
тұрғын дардың басты талабы – ескірген 
электр желілерін және тозығы жеткен 
трансфор маторларды қайта ауыстыру. 
Сондайақ ауыл орталығына поли
ция бекетін салу. Осы жазда Ақсуат 
ауылдық округі мен «Сабалақ» сая
жайында ауызсу мәселесі көтеріліп, 

ауыл тұрғындарымен кездестік. Об
лыс әкімі Нұрлыбек Нәлібаев пен қала 
әкімі Асылбек Шәменовтің баста
масымен аталған ауылға жерасты су 
ұңғымалары қазылып, бұл мәселе де оң 
шешімін тапты. Қазіргі кезде Ақжарма 
ауылдық округіне қарасты Баймұрат 
батыр ауылына дәрігерлік амбула
тория салынып, халықтың басты 
сұранысы орындалуда. Сондайақ ма
усым айының ортасында ауа райының 
қолайсыздығына байланысты қалаға 
қарасты Тасбөгет кентінде бірнеше 
көпқабатты тұрғын үйлердің шатыры 
ұшты. Осыған орай демеушілікпен 
кенттегі №69 көпқабатты тұрғын 
үйдің шатырын жөндеуден өткіздік. 
Бір сөзбен айтқанда, атқарылған іс те 
жетерлік, алда жұмыс та көп. Бәрі өз 
уақытымен шешімін табуда. 

– Тұрғындар қабыл дауыңызға 
қандай мәселемен келеді?

– Бүгінде халықтың басым 
көпшілігі ауылдың әлеуметтік жағ
дайын, инфрақұрылым мәселелерін 
көтереді. Осы жазда Қызылөзек, 
Талсуат ауылдық округінің әкімдері 
хабарласып, «Ауыл – ел бесігі» 
бағдарламасы аясында ауыл көшелерін 
асфальттауды енгізу мақсатында тез 
арада жобасметалық құжатын әзірлеу 
керегін айтты. Ауыл халқының игілігі 
үшін 2 млн теңге қаражатқа жоба
сметалық құжатын әзірлетіп бердім. 
Сондайақ осы ауыл тұрғындарының 
өтінішіне орай аяқсу айдайтын ма
торлы насостарға 1 тонна дизель оты
нын алып беруге көмектестік. Бүгінде 
сайлауалды бағдарламамдағы уәдемді 
орындап, елдің талаптілегінің оң ше
шілуіне барынша ықпал етіп жүрмін. 

– «Қазақстан Халық партия
сы» атынан мәслихат мандатын 
иелендіңіз. Бүгінде партияның саяси 
аренадағы орны қандай деп ойлай
сыз?

– 2020 жылдан бері Қазақстан 
Халық партиясының мүшесімін. Бұл 
партияның басты ұстанымы – «Ел 
үшін! Жер үшін! Билік – Халыққа!» 
Біздің партия Халықтық Үкімет 
құрамын ұсынады! Басты мақсатымыз: 
Әділ Президент – Ықпалды Парла
мент – Халықтық Үкімет. Бүгінде 
ҚР Парламенті Мәжілісінде 5 де
путатымыз бар. Олар мінберден 
әлеуметтік салаға қатысты түрлі са
уал жолдап, көптеген мәселелерді 
көтеріп жүр. «Жер мен жер қойнауы 
Қазақстан халқына тиесілі» баста
масын көтерді және бұл түзету ҚР 
Конс титуциясына енгізілді. Сондай
ақ әйелдердің 58 жаста зейнетке шығу 
қозғалысын қолдады. «Артспорт» 
бастамасы қолдау тауып бүгінде 
қаншама бала спорт секциялары 
мен шығармашылық үйірмелерде 
тегін оқып жүр. Сондықтан Халық 
партиясының саяси аренадағы орнын 
жоғары бағалар едім. Өйткені партия 
өз мақсатміндеттері жолында аянбай 
еңбек етіп, жанжақты жұмыс істеуде.  

– Тәуелсіздіктің ең басты сыйы 
деп нені атар едіңіз?

– Тәуелсіздік – қасиетті де киелі 
ұғым. Сондықтан оның қадірін 
ұғынғандар күн сайын тәубе деуден 
жалықпаса керек. Тәуелсіздіктің ең 
басты сыйы – бостандық. Егемендік 
алып, ес жиғалы бері жеткен жетістік 
пен жеңісті күндер аз болған жоқ. 
Бағындырар биігіміз бен алар асуы
мыз әлі алда. Ең бастысы, болашақ 
жастарымыз тәуелсіздік туын әрқашан 
жоғары ұстап, жақсылыққа ұмтыла 
түссе бақыт баянды бола береді. 

– Пікір бөліскеніңізге рахмет!

Сұхбаттасқан 
Тұрар БЕКМЫРЗАЕВ,

«Сыр бойы»

Көптеген елде цифрлы технологияларды тиімді 
пайдалануға және сенімді ақпаратпен алмасуға 
қажет инфрақұрылым қалыптасқан. Мәселен, 
COVID19 індетімен күресуде 3D арқылы ба
сып шығару, дезинфекциялық роботтар және 
интернетдүкендер кеңінен өріс алған. Әлемдік 
экономикада цифрлы технологиялардың кең 
таралуының басты себебі әлеуметтік дамудың 
траекторияларымен байланысты. Мысалы, АҚШ, 
Ұлыбритания, Германия, Жапония, Италия, Фран
ция сынды дамыған елдерде базалық ақпараттық 
коммуникациялық инфрақұрылымды құрудан бас
тап, цифрлы технологияларды кеңінен енгізуді 
қолдау бағдарламалары бар.

ЦИФРЛЫҚ ТҰҢҒИЫҚ

Мойындау керек, Қазақстанда цифрландыру 
жүйесі біркелкі емес. Шағын және орта бизнес 
саласында да осы жағынан алақұлалық бар. Бұл 
мәселе өсу деңгейін тежеп қана қоймайды, соны
мен қатар жақын арада цифрлы алшақтыққа алып 
келуі мүмкін.

Жасырыпжабатыны жоқ, Қызылорда 
облысындағы цифрландырудың көлемі мен са
пасы қандай екенін коронавирус дағдарысы 
кезінде анық байқатты. Елімізде электронды 
цифрлық қолтаңбаларды оңтайлы тіркеу және 
әлеуметтік төлемдерді беруді ұйымдастыруға 
мемлекеттік қызметтердің мүмкіндігі жеткілікті 
болды. Бірақ эпидемияға қарсы шараларды 

әзірлеу және тұрғындардың мәліметтерді пай
далануы жеткіліксіз болып шықты. Әсіресе, 
республикадағы білім саласында мектеп, кол
ледж, университет деңгейінде білім алушылардың 
қашықтан оқу үрдісіне көшірілуі білім саласын 
цифрландыруда көптеген күрделі мәселе бар 
екенін көрсетті: көптеген елді мекен интернет
пен қамтылмаған, байланыс нашар, желі дұрыс 
ұстамайды, компьютерлер жетіспейді, қысқасы, 
ел телекоммуникациялық инфрақұрылымын 
цифрландыруға дайын болмады.

Дегенмен де алға ілгерілеушілік жоқ емес. 
Айталық, еліміздегі екінші деңгейлі банктер 
төтенше жағдай кезінде және әлеуметке үздіксіз 
қызмет көрсетуге ұмтылып, операциялық ортаның 
өзгеруіне және ішкі процестердің өркендеуіне же
дел ден қойды. Қысқа мерзім ішінде клиенттерге 
бірқатар жаңа қызметті ұсына алды, оның ішінде 
тауарлар мен қызметтерге қашықтан төлем жасау 
мүмкіндіктерін кеңейте отырып, көптеген қызметті 
онлайн жеткізуді іске қосты. Төлем арналарының 
кеңеюі өз кезегінде онлайн сақтандыруға жол 
ашты, бөлшек сауда тауарларының түрлерін 
көбейтті және бағалы қағаздар нарығында оң 
өзгерістерге әкелді. Тұтастай алғанда, қаржы сек
торы өзін жақсы серіктес ретінде тағы да дәлелдеді. 
Сондайақ, бұл жерде клиенттердің қашықтан 
қаржылық қызметтерге деген сұранысының өсуі 
технологиялық компаниялардың осы сегментке де
ген қызығушылығын арттырғанын атап өткен жөн. 
Тұрғындар үшін бұл – қолайлы жағдай. Өйткені 
бәсекелестіктің артуы қызметтердің сапасын арт
тырады, құнын төмендетеді. Бірақ банктер үшін 

бұл екі еселенген қосымша қаржы жұмсау бол
са да, олар қызмет көрсету сапасын жақсартуға 
ұмтыла беруге тиіс.

Жүргізілген зерттеулер облыстағы цифрлы 
экономиканы статистикалық өлшеудің болашақ 
бағыттарын анықтап берді.

ІТ-ПАРК

Жоғарыдағы бағдарламалардың Сыр елін дегі 
басты жемісі – ITпарк. Оның құрамында ақпарат
тықтіркеу бөлімі, жұмыс аймағы, презентация
лау аймағы, бизнескелісім аймағы, әңгімелесу
демалыс аймағы, оқыту аймағы, технолаборатория 
(мастерская), 3D студия, серверлік бөлме бар.

– ІТпаркті құру талантты жастарды қолдап, 
олар жасаған инновациялық жобаларды жүзеге 
асыруға, түрлі лабораториялық симулятор, 
2D, 3D графикалық жобаларды әзірлеу мен 
өндірістегі қолданысын тестілеуге, ақпараттық
бағдарламалық өнімдер жасап шығаруға, өндіріс 
және облыс дамуының салаларын автомат
тандыруға және оларға қызмет көрсетуге мүмкіндік 
туғызады, – дейді мамандар.

2017 жылдың желтоқсан айында Қызылорда 
қала сында алғаш рет ұйымдастырылған 
«HаckDаy2017» аймақтық фестивалі өңірдегі 
ақпараттықкоммуникациялық технологиялар 
сала сында талантты жастардың көп екендігін 
дәлел деп, алғашқы ІТпаркті құру қажет екендігі 
айқын сезілген болатын. Сол кезден қазірге дейін 
қалада түрлі цифрлық байқаулар өткізіліп, жобалар 

ұсынылып, талантты жастар да таныла бастады.
ІТпаркте республикалық арнайы монито

рингтік топ мүшелері Сыр елі өнер тапқыштарының 
жұмыстарымен танысып, презентацияланған ІТ жо
балар бойынша сұрақтарын қойып, ұсыныстарын 
білдіре алады.

СЫРДАҒЫ СЕРПІН

2022 жылдан бастап 10 қараша ҚР «Цифр
ландыру және ақпараттық технологиялар қыз
меткерлерінің» кәсіби мерекесі болып бекітілген 
еді. Биыл екінші жыл сала мамандары айту
лы датаны атап өтті. Қызылорда облысы әкімі 
аппаратының Цифрлық технологиялар бөлімінің 
басшысы Сәбит Ибадулла атқарылып жатқан 
жұмыстарды тілге тиек етіп, жүйелі жос парлармен 
бөліскен болатын.

– Қазір осы салаға бағытталған бірнеше жо
балар сәтті жүзеге асуда. Соның бірі – Astana 
Hub Халықаралық стартаптар технопаркінің 
тәжірибесін өңірлерде тарату қолға алынды. 
Осы ретте Қорқыт ата атындағы Қызылорда 
университеті және өңірлік ITпарк базасында 
Kyzylorda Hub өңірлік хабы жұмысын бастады. 
Бүгінде республикада хабтардың жұмысы бойын
ша І орында. Бұл – саланың қарқынды дамуының 
көрінісі, – дейді С.Ибадулла.

Жастардың инновациялық идеяларын, стар
таптарды қолдау мақсатында жыл сайын облыс 
әкімінің қолдауымен Pecha Kucha кездесулері, 
Hackathon IT жобалар байқауы және жыл 

қорытындысымен InnoFest Qyzylorda ауқымды 
инновациялық жобалар фестивалі тұрақты түрде 
өткізілуде. Осы уақытқа дейін аталған шараларға 
қатысушылар саны 8000нан асыпты.

– Бір байқағаным, ІТ салада идеясы бар, ин
тригадан алыс жақсы орта қалыптасып келеді. 
Бастапқыда сайт жасап, мобильді қосымшаны іске 
қосуға ынталы жігіттер қазір жасанды интеллект 
мүмкіндіктері бар жобаларға мойын бұра бастады. 
Себебі келешекте білім, медицина, сервис, туризм, 
бизнес секторының бәрі де нейрожүйедегі жаңа 
трендтерге, жасанды интеллект өнімдеріне тәуелді 
бола бастайды. 

Қазір ІТ нарық ChatGPT, Runway, Did, Heygen 
платформасымен еркін жұмыс істей алатын ма
манды қажет етеді. Ал қарқынға ілесу үшін 
ортақ идеялар алаңы керек. Аймақтағы мамандар 
бірнеше жылдан бері Pecha Kucha Kyzylorda шара
сын осы үшін өткізіп келеді. Аз уақыттың ішінде 
жігіттер нағыз қажет тақырыптарды практик 
болған жастардың өздерімен бірге талқылайды. 
Мамандықтар атласы қайта жасалып, құндылықтар 
өзгере бастаған кезеңде ІТ саласына қажеттілік 
артпаса кемімейді. Ең бастысы, ынталы жастарға 
облыс әкімінің тұрақты қолдауы бар. Қолдау бар 
жерде даму бар, – дейді Абай Тағыберген.

Қызылорда цифрлық әлем тез арада шет 
елдердегідей дамып кетеді деу қиын. Бірақ, көшке 
ілесіп келеді. Түрлі технологиялар келіп, оны 
меңгеруде жастар қалыс қалып жатқан жоқ. Енді 
тек білім мен ғылым өзімізде технология өндіруге 
күш салса, қазақ елі де алдыңғы қатарлы дамыған 
мемлекет болар еді.

ЦИФРЛАНДЫРУДАҒЫ ТАБЫСТЫ ТРЕНДТЕР

Мен ол кезде  облыстық жо
лаушылар көлігі және автомо
биль жолдары басқармасының 
бастығы қызметін атқардым. 
Сол кезде жол құрылысына 
шетелдік компаниялар тартыл
ды. Солардың қарамағында 

15 қазақ компаниясы жұмыс 
істеді. Қазақ компанияларының 
арқасында жол салынып 
шықты. Қазір сапасы жақсы. 
Енді екінші кезең басталғанда 
облыстың компаниялары 
қатысса деймін. Ол үшін кон
курс талаптарын реттеу керек, 
– деді Өмірбек Шәменов.

Өз кезегінде Марат Қара
баев Қызылорда мен Ақтөбе 
аралығындағы автожолды 4 
жол ақтыға кеңейту бойынша 
жұ мыстар келер жылы баста
латынын атап өтті. Бүгінде Ақ
төбе облысы аумағына тие сілі 
бөлігіне жоба әзірленіп қойған. 

Айта кетсек, облыста жүзеге 
асырылып жатқан тағы бір 
ауқымды жоба – «Қызылорда
Жезқазған» автожолы. Әсіресе, 
Қызылорда облысы аумағында 
қайта жаңғырту жұмыстары 
қарқынды жүріп жатыр. Ке
лер жылы жолдың біраз бөлігі 
пайдалануға берілмек.

Сондайақ, Марат Қарабаев 
Ұлытау облысында да құрылыс 
жұмыстарын ширатуға барлық 
шаралар жасалып жатқанын 
айтты. Жалпы алдағы 5 жыл
да елімізде 8 мың шақырым 
республикалық жолдар қайта 
жаңғыртудан өтпек. Бұл ретте 
құрылыс жұмыстарына отандық 
компанияларды тарту бойынша 
шаралар қабылдануда.

Кездесуде ардагерлер мен 
сала мамандары көлік қыз
меткерлерінің кәсіби мере
кесін белгілеу, теміржол 
маши нистерінің зейнет жа
сын қысқарту, автокөліктерді 
тіркеу, басқа да мәселелер 
бойынша ойларын ортаға сал
ды. Жиыннан соң министр аза
маттарды жеке қабылдап, БАҚ 
өкілдеріне сұхбат берді. 

– Қазір «БейнеуШалқар» 
жобасының құрылысын бас
тағалы отырмыз. Құжаттары 
әзірленуде. Бұл ретте халықтың 
көтеріп отырған мәселесі Бозой 
арқылы әрі қарай сол жобаның 
шеңберінде жолды Сексеуіл 
арқылы өткізу. Мәселені кез
десуде елжұртпен бірге тал
қыладық. Келесі жылдың 
ба сында тағы да қосымша қо
ғамдық кеңес өткізіп, соның 
шеңберінде талқылаймыз деп 
уағдаластыққа келіп отырмыз, 
– деді ҚР Көлік министрі Марат 
Қарабаев журналистерге берген 
сұхбатында.

– Биыл облыста жол инфрақұрылымын 
дамытуға 37,1 млрд теңге бөлініп, 603 
шақырым автомобиль жолдары, көшелер 
және көпір өткелдері жөнделуде. Өткен 
жылмен салыстырғанда қаралған қаржы екі 
есе ұлғайды. Келер жылға республикалық 
бюджетке 53 млрд теңгенің  84 жобасы 
ұсынылды,  14,3 млрд теңге болатын 31 
жоба қолдау тапты. Марат Кәрімжанұлы, 
қалған жобаларға қаржы бөлінуіне қолдау 
көрсетуіңізді сұраймын.

Өзіңізге белгілі, Мемлекет басшысы 
Маңғыстау облысына жұмыс сапарында 
республикалық маңызы бар «БейнеуБозой
Шалқар» жолын бастауды тапсырды. Қазір 
бұл жоба бойынша қоғамдық тыңдаулар 

өтуде. Халықтың басым бөлігі жобаның 
Қызылорда облысы Арал ауданы Сексеуіл 
кенті арқылы жүргізілгенін қалайды. Бозой 
және Шалқардың ортасында елді мекен жоқ, 
яғни халық шоғырланбаған. Жоба Сексеуіл 
арқылы жүзеге асырылған жағдайда Бозой 
мен Сексеуілдің ортасындағы 5 елді ме
кен халқының қатынас мәселесі шешіледі. 
Орталық және оңтүстік облыстарға 
қаты  найтын батыс халқының жолы 150 
шақырымға қысқарады. Осы жолдың 
бойын  дағы Ақеспе елді мекенінде шипа
лы ыс тық су бұлағы бар, бұл да туризмді 
дамытуға оң ықпал етеді.  Осыған орай, 
жоба ның Қызылорда облысы арқылы жүр
гізі луіне ықпал етуіңізді және қолдауыңыз

ды сұраймыз, – деді аймақ басшысы.
Жыл басынан бері «Батыс ЕуропаБатыс 

Қытай» автомобиль жолының «Қызылорда
Ақтөбе» бағытында 33 жолкөлік оқиғасы 
тіркелгенін алға тартып, жол құрылысын 
Қызылорда қаласынан бастауды ұсынды.  
Аймақ басшысы облыстағы теміржол 
вокзал дарының  ғимараттарын күрделі 
жөн деуге, аумағын абаттандыруға қаражат 
бөлуді және әуе қатынасына қосымша Аста
на бағытын, ал келесі жылы жаңа әуежай 
терминалы жұмысы басталғаннан кейін 
халықаралық әуе рейстерін қосу туралы 
өтініш білдірді.

Өз кезегінде, Көлік министрі барлық 
ұсыныстар зерттеліп, шешу мүмкіндіктері 
қарастырылатынын жеткізді. Сондай
ақ, өңірдегі жоғары деңгейде атқарылған 
жұмыстар үшін алғысын білдірді.

– Осы уақытқа дейін 11 өңірде болдым. 
Олардың ішінде көлік саласы жағынан 
қайсысы үздік десе, Қызылорда облысын 
атар едім. Әуежай, автовокзал, теміржол 
вокзалы сияқты нысандардағы жұмыстарға 
қарап Қызылордадан озық аймақ жоқ деп 
ойлаймын. Бұл тағы да облыс әкімінің 
жоғары ұйымдастырушылық қабілетін 
дәлелдейді, – деді министр.

ДЕПУТАТ МІНБЕРІ

«СЫР ЕЛІ ИНДУСТРИАЛДЫ-
АГРАРЛЫҚ ӨЛКЕГЕ АЙНАЛДЫ»

КӨЛІК САЛАСЫНДА 
ҚЫЗЫЛОРДА ҮЗДІК

Облыс әкімі Нұрлыбек Нәлібаев өңірге жұмыс сапарымен келген ҚР Көлік 
министрі Марат Қарабаевпен кездесіп, жол-көлік инфрақұрылымын дамытуға 

қатысты ұсыныстарын жеткізді.

Бүгінде сынқатерлерге, өзгерістерге 
төтеп беру үшін мемлекеттік аппарат 
жылдам әрі тиімді шешімдер қабылдауға 
қабілетті болуы қажет. Осы бағытта жұмыс 
жасау үшін ҚР Мемлекеттік қызмет істері 
агенттігіне мемлекеттік аппаратты бюро
кратиядан арылту мәселелері бойынша мо
ниторинг пен талдау жүргізу, ішкі әкімшілік 
рәсімдерін зерделеу тапсырылған болатын. 

Мониторинг барысында жалпы ауыт
қуларды анықтау, артық бюрократия үшін 
жағдай туғызатын және оларды жою жөнінде 
ұсыныстар әзірленеді. Талдау жұмыстары, 
яғни мемлекеттік аппараттың қызметіне 
әсер ететін факторларды, заңдылықтар мен 
тенденцияларды, проблемаларды анықтау 
және оларды жою бойынша ұсыныстар 
әзірлеу мақсатында мемлекеттік органды 
кешенді зерттеуді қамтиды.

Осылайша агенттік пен оның аумақтық 
департаменттері 2022 жылдың екінші 
жартыжылдығында білім беру, денсаулық 
сақтау, еңбек және халықты әлеуметтік 
қорғау салаларындағы мемлекеттік органдар 
мен ұйымдардың қызметін бюрократиядан 

арылту тұрғысынан зерделеп, нәтижесімен 
57 ұсыныс әзірленді. Биылғы бірінші 
жартыжылдықта қаржы саласына қатысты 
мемлекеттік органдардың қызметіне тал
дау жасалып, рұқсат беру рәсімдері мен 
монополияға қарсы заңнаманы және жер 
қойнауын пайдаланушыларға қатысты әкім
шілік рәсімдерді бюрократиядан арылту 
бағыттары бойынша мониторинг жұ мыс
тары жүргізіліп, жалпы 30 кейс әзірленді.

Бүгінде кезекті талдау жұмыстары 
аяқталып, экология және ауыл шаруа
шылығы салаларындағы мәселелер талда
нып, мемлекеттік көрсетілетін қызметтерге 
қатысты мониторинг жүргізілді. Жалпы 41 
ұсыныс агентікке жолданды. 

Агенттіктің облыс бойынша депар
таменті экология саласындағы қоршаған 
ортаны қорғау бағытына қатысты қор
шаған ортаға әсерді бағалауды қамту ая
сын, көзделіп отырған қызметтің әсер 
ету скринингін айқындау рәсімдерін, 
сондайақ заңнамадағы қайшылықтар 
мен ақпараттық жүйедегі ақауларды жою 
бойынша ұсыныстар әзірленген болатын. 

Ауыл шаруашылығы саласы жер ресурс
тары бағытындағы талдау жұмыстары 
нәтижесінде әзірленген проблемалық 
мәселелер жер қатынастары саласындағы 
жергілікті атқарушы органдар мен рет
теуді жүзеге асыратын мемлекеттік орган
дардың құзыреттері мен функция ларын 
оңтайландыру, жер балансын жасақтауды 
автоматтандыру және шешім қабылдау 
процедураларын жеңілдету сияқ ты ұсы
ныстарды қамтиды. 

Бұл жұмыс агенттікке тапсырылғаны
мен, мәселеге әрбір мемлекеттік орган 
қызығу шылық танытуы қажет. Себебі 
жұмыс нәтижесі мемлекеттік орган қызметін 
оңтайландыру мен тиімділігін арттыруға 
бағытталған. 

Алдағы уақытта да жұмыстар басқа 
бағыттарда жалғасын табады. Кез кел
ген тұлға қандай да бір салаға қатысты 
ұсыныстары болса, онда аумақтық депар
таменттің мекенжайына: Қызылорда 
қаласы, Бейбарыс сұлтан көшесі, №1 
құрылыс, телефон нөмірі 8 (7242) 70 56 
36, немесе n.suleimenov@kyzmet.gov.kz 
электрондық поштасына жолдай алады. 

Е.МЕНДАЛИЕВ, 
ҚР Мемлекеттік қызмет 

істері агенттігі облыс бойынша 
департаментінің басшысы, 

Әдеп жөніндегі кеңес төрағасы

ЖОЛ-КӨЛІК ИНФРАҚҰРЫЛЫМЫ:
СЫРДА СОНЫ СЕРПІН БАР

БЮРОКРАТИЯДАН АРЫЛТУ ЖҰМЫСТАРЫНЫҢ ҚАРҚЫНЫ
Мемлекеттік аппараттың шешім қабылдау тиімділігі мен жеделдігін, 

мемлекеттік орган басшыларының дербес жауапкершілігін арттыру, сондай-ақ 
құжат айналымы мен есептілікті қысқарту мақсатында Мемлекет басшысының 
«Мемлекеттік аппараттың қызметін бюрократиядан арылту жөніндегі шаралар 

туралы» Жарлығы қабылданды.



«Сыр бойы», «Кызылординские 
вести», «Ақмешіт апталығы», 
«Ақмешіт жастары» және ауданның 
барлық басылымдарына 
хабарландыру 
орналастырғыңыз 
келсе:  70-00-52 
 телефон ы арқылы 
байланысуға болады.

E-mail: smjarnama@mail.ru

ТағзымSb
Тереңнен тамыр тартқан Сыр бо

йының тарихына үңілсеңіз, біздің 
өлкемізде ғажап адамдар ғұмыр кешкенін 
білесіз. Сырдың бір бүйірін жайлаған 
киелі де құтты мекен Жалағаш өңірінің 
де өзіндік танымдық тарихы бар. Бір ше
ті Қызылқұмға, бір шеті Қарақұмға емі
ніп жатқан Жалағаш ауданының жері 
не гізінен егін, мал шаруашылығына қо
лайлы болды.

Бір кездері шопандар Қызылқұм мен 
Қарақұм қойнауын құтқа толтырып, ал, 
егіншілер алқаптағы ақ маржан күрі шін 
та сытып, ауданымыздың ырысбере ке
сін арттырды. Алдыңғы буын әке ле ріміз, 
диқандар мен малшышопандар қаң тар
дың аязына қарылып, шіліңгір шіл де нің 
ыстығына шыжғырылған еңбек те рінің 
арқасында кеуделерін «Алтын жұл дыз
бен» жарқыратты, өздерінен кейінгі буын
ға еңбектің ерен үлгісін көрсетіп, бола
шаққа даңғыл жол салып беріп кетті. 

Аға ұрпақтың жүріп өткен жолы – 
ерлік пен парасат жолы десек ақиқаттан 
алыс кетпейміз. Қанқұйлы ХХ ғасырдың 
барлық қиыншылықтарын мойынымен 
кө терген, бақытты болашақтың негізін қа
лаған олар қашанда құрметке лайық. 

Осындай құрметке лайық тұлғалардың 
бірі де бірегейі – соғыс және еңбек ар
дагері, белгілі қоғам қайраткері, Қы
зыл орда облысының құрметті азаматы, 
«Еңбек Қызыл ту», «Құрмет» ордендерінің 
иеге рі, ауыл шар уа шылығының көрнекті 
ұйымдас тыру шысы Камал Бердәулетов. 
Ол 1923 жылы Жалағаш ауданындағы 
қазіргі М.Шәменов ауылы аумағында 
дүниеге келді. Алдымен молдадан ескіше 
сауат ашып, кейін жеті жылдық мек
тепте білім алды. Н.Гоголь атындағы 
Қызылорда педагогикалық инс титутының 
тарих факультетін, кейін Алматы 
зооветеринарлық институтын бітірді. 
Еңбек жолын бұғанасы қатпай жатып 
колхозда қарапайым жұмысшылықтан 
бастап, кейін мұғалім болды, 
шаруашылыққа араласты. 1941 жылы 
әскерге шақырылып, Ұлы Отан соғысына 
қатысты. Соғыстан аманесен елге ора
лып, 1945 жылы колхоз төрағасы болды. 
19541961 жылдары Жалағаш аудандық 
ауыл шаруашылығы инспекциясының 
бастығы, 19611963 жыл дары Жалағаш, 
Қармақшы аудандарын да атқару комитеті 
төрағасының орынба сары, Қармақшы өн
дірістік басқарма бастығының мал шар
уа шылығы жөніндегі орынбасары қыз
меттерін атқарды.

1964 жылдың сәуір айының соңғы ап
тасында Кәмекеңді облыстық ауыл шар
уашылығы өнімдерін өндіру және дайын
дау басқармасына шақырды. Кезегін кү тіп 
бастықтың кабинетіне кіргенде басшы 
орын басарлары мен бөлім бастықтарын 
шақы рып алды. 

Кісілер толық жиналғасын Кәмекеңе 
қарап:

– Өзіңді неге шақыртқанымды білесің 
бе? – деді. 

– Соны толық түсініңкіремей отыр
мын, шынымды айтсам...

– Олай болса тыңда, қазір Қызылқұмды 
игеру жөніндегі Үкімет саясатын өзің бі
лесің. Облыстағы, аудандағы жағдай өзіңе 
таныс, ортамызда жүріп біраз тәрбие 
көрдің, тәжірибе жинадың. Сөздің түйіні, 
бізге қой өсіретін совхоз керек. Ол да са
ған таң емес, мәселен Жаңаталаптан жаңа 
отау бөліп, өз алдына совхоз етеміз бе де
ген ойымыз бар. Ол совхоздың қонысы, 
өрісі әлгі айтқан Қызылқұмда болады. 
Арғы жағы сексеуілді құмайт, бергі жағы 
Жаңадарияның бойы дегендей. 

Кәмекең мәселенің мәнісін енді тү
сін ді, арадағы сәл үзілісті пайдаланып, 
бас қарма бастығына және отырғандарға 
қарап:

– Талап оң болсын! – деді.
– Өзіңе де солай дегелі отырмыз, – деді 

басқарма бастығы. Сосын Кәмекеңнің 
таңданысына мән бермеген сыңаймен 
отырғандарға қарап сөзін жалғады. 

– Аққыр совхозына директор табыл
ды. Осы уақытқа дейін бұл қызметке 
ал ты адамды тағайындамақ болдық. Бі
рақ олардың кейбірін біз жаратпадық, ал 
кейбірі өздері жаратпады, дәлірек айт
қанда, жүрексінді, батылы бармады. Со
ған қарап Аққырға жүрегінің түгі бар 
біреу директор болатын шығар деп ой
лаушы едік. Сол жүрегінің түгі бар адам 
алдарыңызда отырған Камал болып шық
ты. Қалай қарайсыңдар?

Жиналған кісілер Кәмекеңнің канди
датурасын бірауыздан қолдады. Кәмекең 
істің мәнжайын түсініп, бұл шаруаның 
қаншалықты жауапкершілік жүктейтінін 
бірақ сәтте ойша сараптап, қозғалақтап 
қойды. 

– Камал шырақ, – деді басқарма бас
тығы сөзін жалғап. – Өзіңді бұдан бұрын 
да бірнеше жерге ұсынғанбыз, бірақ жас
пын, тәжірибем аз деген өтініштеріңді 
ескердік. Ал енді бұл орынға сенен бас
қа қолайлы кісі жоқ. Жергілікті жерді 
білесің, Қызылдың қытымыр табиғатына 
да қанықсың, сондықтан жолың болсын 
дейміз. 

Осыны айтып бастық орнынан тұрды. 

Бұл – ешқандай сылтау қабылданбайды, 
әңгіме аяқталды деген сөз еді. 

 – Айтпақшы, – деді ол жиналған 
кісі лер кабинеттен шығуға беттеген кез
де. – Өзіңе сақтап отырған бір байғазым 
бар. Соны ала кет, ол – «ГАЗ69» маши
насы, соған бұйрық аларсың. Бұл – алар 
еншіңнің басы, оның үстіне көліксіз 
жұмыс бітіре алмайсың. Сол көлігіңді 
мініп алып, ауылға бар, қонысыңды көр, 
өрісіңді сайла, совхоз орталығының орны
на қазық қақ. Осыны айтып бастық қолын 
ұсынды. 

Кісілер тарап кетті, Кәмекең сыртқа 
шығып, сәуірдің әдемі кешкі ауасын жұ
тып, жаяу келеді. «Маған ауылға бар, қо
нысыңды сайла дедіау, менде дәл қазір 
ауыл бар ма өзі?» Кәмекең өзіменөзі 
мырс етіп күлді. Ішкі дүниесі алайдүлей. 
«Япырай, аяқ астынан директор болып 
шыға келдімау. Совхоз директоры, сов
хозы жоқ совхоз директоры. Әлі қонысы 
да белгісіз, қу медиен дала, Қызылқұмның 
қиясы. Сенімді ақтай алмай ұятқа қал
масам болар еді, бірақ енді болар іс болды. 
Уайымдағанмен ештеңе бітіре алмайсың, 
«Тәуекел ет те, тас жұт» дейді қазақ. Ер 
серігі – тәуекел, көз қорқақ, қол батыр, 
ен ді жұмысқа кірісу керек». Өзінөзі қам
шылаған Кәмекеңнің бойында әлдебір 
жігерқайрат буырқанып, болашаққа де
ген ұмтылыс пайда бола бастады. 

Ертеңіне аудандық өндірістік басқар
ма бастығының қабылдауында болып, 
бірқатар мәселелерді келісіп, нақты іс
шараларды бекітіп алды.

Осылайша Камал ағамыздың өмірін
дегі жаңа белес, ауданның ауыл шаруа
шылығы саласындағы қайраткерлік жолы 
басталып еді. 

Иә, нөлден басталған жұмыстың қай
сысы да оңай болмасы белгілі. Жаңа 
шаруашылықты құру оңай болмады. 

Алдағы күндерді көз алдына елестетіп, 
оймен шолады. Қиындық деген бастан 
асады. Ең басты қиыншылық – совхоздың 
аудан орталығынан шалғайлығы. Жол 
қатынасы жоқ, құлазыған далаға құрылыс 
материалдарын жеткізу қалай болады? 
Құрылысшылар көлеңкелейтін пана жоқ, 
тіпті Аққырдың адырында бұта да аз. 
Көңілге бір демеу болатыны совхоздың 
орналасатын орны көлдің табаны бол
са керек, Борықтыбас деген атауы соны 
білдіреді. Оның арты Қаратерең, сонан 
кейін Бәйтерек, түстік беті – Жүз гендіқұм, 
алды – Қаракөл, еңісі – Көк шоқы. 
Жаңадарияның жазығы, жайылымы кең. 
Бірақ су дегеніңіз қат. «Сулы жер – нулы 
жер» десек, сусыз жер – нусыз жер емес 
пе?! Сусыз жерде қалай мал өсірмекпіз? 
Дегенмен оты мол, қой өсіруге таптыр
майтын маң көрінеді. Көңілге тағы бір ме
деу болатыны осы. 

Аудандық өндірістік басқармасының 
жетекші мамандарының кезекті басқо
суына Кәмекең болашақ совхоздың жо
ба сымен, территориясымен мұқият та
нысып, әзірленіп барған еді. Мәжілісте 
жобаға да, совхоз территориясына да 
бір қатар өзгерістер енгізілді. Сөйтіп сов
хоздың бекітілген жер көлемін бұрынғы 
күйінде қалдыра отырып, Майлыөзек со
вхозынан шығысқа қарай біраз ығыстыру 
жайлы Кәмекеңнің ұсынысы еш талассыз 
мақұлданды. Бұл жердегі Кәмекеңнің 
мақсаты – Қанқожа, Көкшоқы деп ата
латын учаскелерді қоса отырып, негізгі 
су арналары Майлыөзек пен Оңтүстік 
кол  лекторға жақындай түсу болатын. 
Осын дай өзгерістер енгізілген бұл жо
ба аудандық атқару комитетінде тал қы
ланып, 1964 жылдың 22 мамыры күні 
№154 қарарымен бекітілді. Осы қарарға 
сәйкес совхоз орталығын белгілеу және 
орналас тыру жөнінде жеті кісіден комис
сия құрылып, іске кірісті. 

Жаяу жүріп іс біте ме, машина бар да 

жүргізуші жоқ. Аудан орта лығындағы та
ныс мекеме басшы сымен келісіп, уақытша 
жүргізуші тапты. Мамыр айының екінші 
жартысында Жаңаталап совхозының екін
ші бө лім шесіне аттан ды. Бұл ауылда өзі 
көптен білетін көзіқарақты, партияке
ңес қызметінде болған Шәйма ғанбет ақ
са қал бар еді. Алдағы шаруаларды осы 
ақ са қалмен ақылдаспақ. Ат басын сонда 
бұрып, сол үйге келіп бірақ түсті. 

Шәймағанбет ақсақал да құлағы түрік 
жан ғой, барлық жағдайды біліп отыр 
екен. Кәмекеңнің келген шаруасын естіген 
соң ауылдағы жер жағдайын білетін екі
үш ақсақалды үйіне алдыртты. Кәмекең 
мынадай кеңестің сәті түскеніне қуанды, 
болмаса әлі кеңсесі жоқ совхоз басшысы
на әлгіндей кісілерді басын қосып, жинай 
қою оңай емес. Бұл шындығына келгенде 
совхоз дирекциясының алғашқы отырысы 
болды. 

Кәмекең осы кеңесте бірталай жайға 
қанықты. Қызылқұмның үстімен Өзбек
станға талай рет қатынаған Әбіләкім ақ
сақал Қызылқұмда мал ұстаудың жайы 
жөнінде бірталай мәліметтер берді. Қы
зылқұмның жайжапсарынан бірсы пыра 
мәселелерді еске салып:

– Сендерді ең қинайтыны су ғой. Қы
зылда ескі құдықтар бар, соны аршып 
әзір пайдалануға болады, сосын сква жи
наларыңды қазып аларсыңдар. Ал жол 
қатынасына қинала қоймассыңдар, трак
тор, машина дегендей көліктерің бар ғой, 
– деп Әбіләкім ақсақал сөзін түйіндеді. 

Келесі мәселе совхоздың орталығы
ның орналасатын орны болды. Оны мә
жіліске қатысушылардың бірі Құттыбай 
құмы болсын десе, екіншісі Қанқожаны 
қолайлады, үшінші біреуі Қуаңдария бой
ын айтты. Бірақ көпшілік Қуаңдария бой
ын қаламады. Ол орталықтан тіпті қашық 
еді. 

Шәймағанбет ақсақалдың үйіндегі ке
ңестен кісілер кеш тарады. Бірақ бірталай 
мәселенің беті ашылып қалды. Ертеңіне 
біраз жерді көзбен көріп, жер шолып 
қайтатын болып, оған екіүш ақсақал бірге 
баратын болып келісті. 

Екіүш күн өтпей ресми комиссия 
сау ете қалды. Тағы да жол, ақылдасу, 
тағы да көсіліп жатқан кең дала. Ко
миссия суыт жүріп көп жерді аралады. 
Біріне анау, біріне мынау ұнамады. Ара
лап жүріп ұнаған жерлерге ат қойылып, 
айдар тағылды. Көкшоқы маңындағы 
бір еңісті Борықтыбас табаны деп ата
ды. Қазақ ұғымында борықты сулы жер 
дегенді білдіреді. Осы қағидаға сүйеніп, 
совхоз орталығына осы табан лайық деп 
ұйғарылды.

 ***

Көкшоқының түбіндегі Аққыр ауы
лы ның негізін қалаған алдыңғы 

буынның да қатары сиреп қалды қазір. 
Сонау жылдары қырық мың қой өргізген 
Аққыр совхозының тарихы Камал Бер
дәулетовтің есімімен тығыз байланысты. 
Борықтыбас табанға Камал ағамызбен 
бірге ең алғаш Қостанбай ақсақал келіп 
қос тігіп еді. Киіз үйге қызыл жалау ілінді. 
Бұл тыңға жасалған шабуылдың алғы 
шептегі штабы болды. Ұзақ жыл Аққыр 
совхозында құрылыс саласында жемісті 
еңбек еткен Қостанбай Алыбаев ақсақал 
ауылға осылай барған еді. «Аққыр ауылы 
Қостанбайдың қосынан басталады» де
ген сөздің мәнісі осы. Қос тіккен күннің 
ертеңіне аудандық өндірістік басқармасы 
көрші совхоздардан қағыстырып, құры
лыс материалдарын бере бастады. Камал 
ағамыз майдангер жауынгер Байтөреев 
Мәдібайды совхозға аға прораб, соның 
ізінше аудандық жаб дықтау бөлімінің 
бастығы Сарманов Орын байды бас ин
женер қылып бекіттіріп алды. Осылай
ша жаңа отаудың маңына қарақұра 

кө бейіп, жұмыс та бір қалыпқа түсе ба
стады. Прораб Мәдібайдың күш салуымен 
Жалағаштан құрылысшылар бригадасы 
жасақталды. 

Аудандық техника жөндеу станция
сының Мәдениет учаскесінде жұмыс іс
теп жатқан 2 тракторын канал қазатын 
тір кемесімен 5 күнге сұрап алды. Белгі
ленген орынға қарақшы тұрғызылып, сол 
қарақшының бойымен арық тартылды. 
Әзірге осы болар деген оймен екі кө
ше нің ғана ізі салынды. Ауылдың ба
тыс жағындағы Майлыөзектен бір көне 
жар маның ізімен жарма тартылды. Осы 
жар мамен ауылға су келді. Бұл әсіресе 
құрылысқа зор пайдасын тигізді.

Осылайша ауылдың алғашқы 
қазығы қағылды. Кейін ойлап 

отырса, сол қазық қасиетті қазық екен. 
Тусырап жатқан да ланы алып трактор
лар дауысы дүр сілкіндіріп, қара жердің 
қыртысын қақ айырып бара жатты. Бұл 
тарихи сәт 1964 жылдың мамыр айы бо
латын. Бұдан кейінгі кезеңде совхоздың 
басты маман кадрларын жасақтау ба
сталды. Директор әрбір маманды аудан 
орталығынан, көрші совхоздардан сау
ын айтып, жекежеке үгіттеп, олардың 
әрқайсысының отбасынан көшуге келісім 
алып, өзінің командасын құрып еді. 
Сөйтіп жаңа совхоздың бас есепшісі, бас 
инженері, бас экономисі, бас зоотехнигі 
(бұл кісіні тіпті Алматыдан көшіріп 
алған еді) сол Кә мекеңнің командасында 
қажырлы еңбек етті. Мұның бәрі әрине, 
айтуға ғана оңай.

Енді осы жерден сәл аялдап, мақала
ның кейіпкеріне жеке тоқталайық. 

Шынында Камал ағамыз ерекше бол
мыс иесі еді. Батыл, іскер, білімді, білікті, 
көкірегі қазынаға, жады мұраға толы, 
бір сөзбен айтқанда, «толық адам» деген 
атауға әбден лайық болатын. Өз ісіне аса 
жауапкершілік танытатын, өзгелермен 
бірге өзіне де сын көзбен қарайтын, та
стай талаптың, темірдей тәртіптің адамы 
болды. Мен және менің қатарластарым 
Аққыр сов хозы құрылып, сол жаңа шар
уашылыққа ағамыз басшылық жасаған 
жылдары бала едік. Сондықтан ол кісінің 
ат үстінде жүрген кезеңі туралы өз жа
дымыздан саулатып естелік айта алмай
мыз. Десе де, Камал ағамызбен кейінірек 
жиі кездесіп, сұхбаттас болдық. Сол ке
зеңдерде аға мыздың жасы сексенді ал
қымдаса да, қарт тыққа жығылып, ең
кеймеген тұлға сына, көз жанарының 
өт кірлігіне, жады ның мық тылығына, 
ерікжігерінің жасыма ға нына қайран 
қалып едім. Әсіресе, әңгіме барысында 
әр оқиғаны ретретімен баяндап, саты
лап дамытып және жылдың мезгілі мен 
уақытын дәл айтатын есте сақтау қабілеті 
таңғалдырған. Қай есте лігінде де нақ
тылыққа жүгінетін. Бұл – тарихқа құрмет. 
Өйткені, қай қоғамда да аға буынның 
жасаған елдік істері мен олардың 
естеліктері арқылы тарих түзіледі. Жа
дында сақталған оқиғаларды жаңғыртып, 
өткен күндердің суретін көз алдыма 
келтірген Камал ағамызды бір дәуірдің 
тарихи кейіпкеріндей көргем сон да. Ра
сымен бүгінгі өскелең ұрпақ үшін ағамыз 
аңыз адамға, тарихи тұлғаға ай налды.

Мен осыдан он жыл бұрын Аққыр 
қа ракөл қой совхозының құрылғанына 
50 жыл толуына орай естелік кітап жаз 
ған мын. Әрине, ол кітаптың бас кейіп
кері – Камал Бердәулетов. Аға мыз дың 
тұл ғасын дәл суреттеп, сан қат парлы 
мі незін ашу үшін бірге қызмет іс теген 
заман дастарымен, көзін көріп, сөзін тың
даған ізбасар інілерімен арнайы сұх
баттастым. Солардың ішінде бірекі 
аза маттың естелігінің өзінен Камал аға
мызды сан қырынан көріп, тануға бола
ды. Ауданымыздың абыройлы ақсақалы, 

қадірменді қариясы марқұм Біржан Көш
таев былай деп еді:

– Кәмекең өте батыл, мінезді кісі еді. 
Жасыратыны жоқ, ел басқаруға, әсіресе, 
шаруашылыққа басшылық жасау үшін ірі 
турайтын кесек мінез керек. Онсыз бол
майды. Оның үстіне ол кісі майдангер, 
соғыс көрген адам. Соғыстың зобалаң 
зардабын көзімен көріп, жантәнімен, жү
регімен сезінді. Жастайынан небір қиын
шылықтарды басынан өткерді. Соның бар
лығы Кәмекеңді төзімді, жігерлі, әділетті, 
намысты, батыл, батыр, нағыз «темір 
адам» етіп шыңдап шығарды. Кәмекең 
Аққыр совхозын қолымен құрып, аяғынан 
тұрғызды ғой. Ол еңбегін ел айтып жүр. 
Міне, кейінгі ұрпақ – өздерің зерттеп, 
зерделеп жазып жүрсіңдер. Өте дұрыс, ел 
үшін барын салып, терін төккен тұлғаның 
тарих бетінде қалғаны жөн. Олардың өмір 
жолы – кейінгі буынға үлгіөнеге. 

Бір күні жаңадан бой көтерген Аққыр 
совхозына ауданнан уәкіл (өкіл) барады 
ғой. Ол кезде уәкілдің қолында құзырет 
бар. Егер оларға жөнді көңіл бөлінбесе, 
совхозды тексеріп, жетістігінен бұрын, 
кемшілігін жіпке тізіп алып кетеді. Сосын 
арғы жағы белгілі. Сондықтан уәкіл келсе, 
совхоздың басшысынан қосшысына дейін 
қоғадай жапырылып күтіп алып, қонақ 
етіп жайғап, сыйлап, құрмет көрсетіп, 
шығарып салады. Бірде сондай уәкіл Ақ
қырға да барады. Ешкім күтіп алмайды. 
Тура шаруашылықтың кеңсесіне келеді. 
Директор жоқ, ауыл айналасындағы мал
шыларды аралап кетіпті. Мал шаруа шы
лығының жұмысы қызатын көктем мезгілі 
болса керек. Әлгі уәкіл қасына жаранда
рын ертіп алып көлікпен заулатып ауыл 
маңындағы малшы ауылға келеді. Келе 
сала «Кабинетіңізде жоқсыз, басшы ор
нында отырмай ма екен?» деп директор
ды қыжырта сөйлейді. Сонда Кәмекең 
әлгілерге көзінің астымен сығырая бір 
қарап алып «Ау, мені кабинетіме қамап, 
сыртымнан құлыптап кетіп пе едіңдер?! 
Уәкіл де – халықтың адамы. Егер шыны
мен халықтың қамын ойлап, төрт түлік 
малдың жайын білуге келсеңдер, давай, 
қарап тұрмаңдар, қолдарыңа айыркү
рек алып, аударыңдар қораның көңін», 
деп түрін суытып, дауысын қатай тып 
қа тулана бұйрық береді. Совхоз бас шы 
сының қаһарынан қаймыққан әлгі уәкіл 
мен қасындағы шабармандар амал сыз 
қол дарына айыр, күрек ұстап, жұмыс
шы лармен бірге мал қораның қыстайғы 
қатқан қиын аударып, сілелеп шаршап 
ауданға қайтыпты. Міне, Кәмекең ел ісі 
дегенде ешкімнен де қаймықпайтын осын
дай батыл адам еді ғой.

Осы орайда Камал ағамыздың бол
мысын айшықтайтын жалағаштық белгілі 
ақын Темірше Сарыбаевтың мына арнау 
өлеңі еске түседі. 

– ...Есімде аға, жасымнан 
жарқын атың,

Жақын жүрдің, жаныңмен 
халқыңа тым.

Көтерілсең мінбеге күн күркіреп,
Шешендікке сілтідей зал тынатын.
Қопарылса мұзтаудан құлап көшкін,
Қаһарына тұра алмас шыдап та ешкім.
Қарсыласса қинамай, қидаламай,
Айтарыңды айшықтап бірақ кестің.
Жарқылдай бер, жан аға, ақ алмасым,
Ақ алмас боп әу баста жаралғасын.
Туралықтың тұрғасын туын ұстап,
Кім бар қане, имейтін саған басын! 
Ауданымыздың мәдениет саласының 

дамуына үлкен үлес қосқан ағамыз Мә
дениет қайраткері Тынымбай Мәдиев те 
Камал ағамыз жайында тебіріне естелік 
айтып еді.

– Камал Бердәулетов сойы бөлек тұлға 
еді ғой. Бірақ, біз қазақ өзі сондай кісілердің 
бойындағы қасиетін кеш танып, елге еткен 
еңбегін кеш біліп, бағасын да кеш беріп 
жатамыз ғой. Кәмекеңнің көзін көрдік. 
Қалыпқа симайтын адам еді. Басшылық 
қызметінен бөлек, адами тұлғасы да биік, 
өте мәдениетті, зиялы кісі еді. Әсіресе, 
өнерді жанымен түсінетін, өнер ада
мын ерекше құрметтейтін. Алпысыншы 
жылдардың аяғында аудандық мәдениет 
үйінің өнерпаздары ауданға қарасты 
барлық ауылдарды аралап концерт бердік. 
Дарияның бергі бетін бітіріп, төменгі 
ауылдарға өнер сапарын жалғастырдық. 
Кезек жаңадан құрылған Аққыр совхозы
на келді. Аудан орталығынан екі сағатқа 
жуық жол жүрдік. Бізді ауыл сыртынан, 
дәлірек айтқанда атышулы «шлагбаум
нан» төртбес адам күтіп алды. Мұнан 
соң бізді шаруашылықтың кеңсесіне апа
рып, өнер ұжымын директордың өзі ар
найы қабылдады. Өнер жайында мәнді, 
мағыналы әңгімелер айтты. «Құм ішіндегі 
шалғай ауыл ғой» деп енжарлау келген біз 
бірден ойымызды жинақтап, бойымыз
ды тіктеп алдық. Қонақжайлық танытып, 
бір үйге арнайы дастархан дайындатып 
қойыпты. 

Сонымен концерт басталатын 
межелі мезгілде ауылдық клубқа 

бардық. Қызық осы жерден басталды. 
Шеткі есіктен кірдік. Тағы да таңғалдық. 
Әдетте біз басқа ауылдарға барғанда 
көрерменді сағаттап күтетінбіз. Ауылдың 
тіршілігі түннің бір уағына дейін тау
сыла қоймайды. Сиыр сауылады, мал 
жайғалады, қымқуыт тір шілік. Клуб 
есігі жабылмайды, әл гін дей жұмыстарын 
бітіргендер, ұбапшұ бап концерттің 
аяғына дейін келе бе реді, тіпті кейбіреулер 
кіріпшығып жүре береді. Амал жоқ, 
оларға да кеші рім мен қарайсың. Ал Ақ
қырда біз мүлдем басқа көрерменмен 
жүздестік. Біз бар ғанда зал лық толы және 
тыптыныш. Ал дыңғы қатарда костюм
шалбар киіп, галстук таққан зиялы қауым 
өкілдері отыр. Концерт аяқталғанша бір 
адам орнынан қозғалған жоқ. Концерт
тен соң ел ағалары, зиялы қауым қайтып 
кетпей, бізге алғыстарын жеткізді. Міне 
тәр тіп, міне мәдениет, міне өнерге деген 
ықы лас, құрмет! Әлбетте, мұнда сов
хоз бас шысы Камал Бердәулетовтің қол
таң басы жатыр. Кәмекең өзі басшылық 
жасаған совхоздың тек шаруашылығын 
ғана көркейтумен шектелген жоқ, сол ау
ылда үлкен мәдени орта қалыптастырып, 
ауыл руханиятын да жаңа белеске көтеріп 
кетті, – деп әңгімесін аяқтап еді Тыным
бай ағамыз.

Осы екі ағамның қысқа ғана есте
лік терінен кейіпкеріміздің болмысы 
то   лық ашылып тұрғандай. Ауыл шар
уа шы  лы ғының көрнекті де іскер ұйым
дас тырушысы ғана емес, бойына қазақы 
тәр бие сіңірген, көкейіне ілімбілім то
қыған, мәдениетті, зиялы кісі болатын. 
Ілімбілім демекші ағамыз ел тарихын, 
бишешендердің тағылымды сөздерін көп 
білетін. Көп жыл «Сыр бойы» газетінің 
белсенді авторы болды, бірнеше кітап 
жазды, Қазақстан Журналистер одағына 
мүше болды. Зейнетке шыққан соң да 
облыс басшыларының ұйғарымымен 12 
жыл бойы үш рет қатарынан сайланып 
облыстық ардагерлер кеңесінің төрағасы 
болды. Қоғамдық негіздегі қызмет болса 
да, жантәнімен беріліп, үлкен абырой
мен атқарды. Аймақтағы ардагерлердің 
ба сын қосып, елдің бірлігін, халықтың 
ын ты мағын сақтауда аянбай еңбек етті. 
Қа зақстанның қай өңіріне барса да төр ге 
шығаратын қадірлі қарияға, абыз ақса
қалға айналды. 

      қиқаттан 
аттамаған 
қайраткер

А

Еңбек жолын ауыл мекте
бінің мұғалімдігінен бастап, 
өзі білім алған қазіргі Қорқыт 
ата атындағы университеттің 
қазақ тілі мен әдебиеті ка фед
расында аға оқытушы, қа  зақ 
әдебиеті мен араб тілі ка фед
расының меңгерушісі, 1991 
жылдан өмірінің соңына дейін 
Абай атындағы ұлттық уни
верситеттің қазақ әдебиеті 
кафедрасында оқытушы қыз
меттерін атқарды. 300дей ғы

лыми мақала, 9 кітап жаз ған.
Педагогикалық кеңестің 

қаулысымен ғалым ның туған 
ауылындағы мек тептің қазақ 
тілі мен әде бие ті кабинетіне 
Темірхан Са қаұлының есімі 
берілген бо латын. Араға бі
раз уақыт салып жақында ұр
пақтары, қызы Алтынарай 
Те бегенова әкесінің атындағы 
ка бинетті жабдықтап, игілікті 
іс жасады. 

Мектепте қазақ тілі мен 

әдебиеті бірлестігінің ұйым
дастыруымен «Жарқын бей
не» атты әдебисазды кеш өтті. 
Кеште 89сынып оқушылары 
Тұрмағамбеттің «Тәлім» тер
ме сін орындап, 5сынып ұлан
дары кеш қонақтарына өлең 
арнады. 

Кеш соңында А.Тебегенова 
мектеп ұжымына, қазақ тілі 
мен әдебиеті бірлестік мү ше
леріне, алыстан келген аға
йынтуыстарына алғысын 
айтты.  

Саналы ғұмырын ғылым 
мен білімге арнаған Қармақ
шы ауданының Құрметті аза
маты, филология ғылым да
рының докторы, профес сор, 

ҚР Гуманитарлық ғылым дар 
академиясының акаде ми гі, 
Жамбыл атындағы ха лық ара
лық сыйлықтың лау реаты, ҚР 
Жазушылар ода ғының мү 
шесі, Түркі әлемі халық ара лық 
«Қызыл алма» сый лығының 
лауреаты Т.Те бе  геновтің есі
мін өзінің туыпөс кен ауылы, 
ұстаздар қа уы мы, шә кірттері 
мәңгі есте сақ  тайды.

 Жанат ОҢАЛБАЕВА,
 №28 орта мектептің 

қазақ тілі  мен әдебиеті 
пәнінің мұғалімі, 

 бірлестік жетекшісі.
Қармақшы ауданы,

 Ақжар ауылы

Қармақшы ауданы Ақжар ауылының тумасы, 
ұстаз, профессор, филология ғылымдарының докто-
ры Темірхан Тебегенов шәкірттерінің жүрегінен жол 

тапқан ұстаз еді.

ЖАДЫҢДА ТҰРАР ЖАҢҒЫРЫП Жарнама. Жарнама. Жарнама 

         Иә, уақыт көші тоқтамайды, сол уақыт тан бері қаншама жылдар 
өтті. Ол күндер де қазір тарихқа айналды. Жүгірген аңның тұяғы кетіліп, 
ұшқан құстың қанаты талатын баябан далада жаңа шаруашылық құру май-
данда жасалатын ерлікпен парапар еді. Сол бейбіт күндегі қызу еңбектің 
майданындағы бас қолбасшы Камал Бер дәулетов болды. 

Иә, Қызылқұм қойнауындағы осы бір ауыл – расында жақсылар мен 
жайсаң дардың мекені. Қайда кетсек те біздің айналып табатын алтын 
қазығымыз. Ата жұрт киелі де құтты мекен. Ауылдағы осы бір берекелі тірліктің 
бастауында ақи қаттан аттамаған, ар мен намыстан жаралған қайраткер тұлға 
Камал Бердәу летов ағамыз тұр. Таулар алыстаған сайын биіктейді демекші 
уақыт өткен сайын Камал ағамыз да кейінгі ұрпақтың көз алдында тау тұлғаға 
айналып барады. Ағамыздың арамыздан кеткеніне бірталай уақыт өтсе де, 
оның ісі мәңгі жасай бермек. 

Тұрақ АДИСҰЛЫ,
Қазақстан Журналистер одағының мүшесі.

Кеңес уақытында Ғани ғұ
мы рын зерттеп, кітап жазған 
зерт теушіжурналист Сейілхан 
Ас қаровтың жеке архи вінен құ
жаттар мен фотосуреттерді сол 
жылдардағы аудандық атқару 
комитеті төрағасының орынба
сары болған Теңел Жұма баев 
ар қылы алдық. Бастапқы кез де 
музейде небәрі 3 зал, 200 жә
дігер болса, бүгінде жеті экс
позициялық, бір көрме залы мен 
қорда ұзынсаны 5 мыңға жуық 
экспонат, хаттар, көпшілікке 
бей мәлім құжаттар мен фото
су  реттер бар. Қызметтес бол ған 
жан дардың ол туралы жазған 
естеліктері мен кітаптары да жи
нақталған. 2002 жылы Ғани дың 
100 жылдық мерейтойы кезінде 
оның Мәскеудегі Ваганьков зира
тындағы қабірінен топырақ әке
лініп, музей экспозициясына қо
йылған. 

– Қазалыға ат басын бұрған 
мемлекет, қоғам қайраткерле рі
нен бастап, ТМД елдері мен ау
дан, облыс қонақтарының бәрі 
мұнда соқпай кетпейді. 2002 жы

лы арнайы келіп, қолтаңбасын 
қалдырған сондай қадірлі қонақ
тың бірі «Ғани» көркем филь мін
де басты рөлді сомдаған актер 
Құ ман Тастанбеков еді. Әбіш Ке
кілбайұлы да арнайы келіп, аль
бомға жүрекжарды сөзін жазған, 
– дейді музей директоры Роза 
Асанова. 

Оның айтуынша, Ғани есімін 
жаңғырту шаралары толастаған 
емес. Мы салы, жыл сайын оның 
туған күнінде «Мәңгілік шырқар 
жы рым сың» атты дәстүрлі жас 
ақын дар мүшәйрасы мен кіші фут
бол жарысы ұйымдастырылады. 
Му зей жанында «Жас ғанита ну
шы лар» үйірмесі мен үш буын 
өкіл дерінен құралған «Өнеге» 
бір лестігі жұмыс істейді. Үйір ме
ге оқуда озат, қоғамдық істе бел
сенді де, өнерлі оқушылар қабыл
данды. 

2016 жылдан бері Қазалы ау
данында Ғани Мұратбаев атын
дағы республикалық жастар сый
лығын беру қолға алынған.

Қазалы ауданы

Биыл Қызылорда 
медициналық жоғары 

колледжінің құрылғанына 95 
жыл толды. Ғасырға жуық 

тарихы бар іргелі оқу орнын 
бүгінге дейін 40 мыңға жуық 

маман бітірген. Еліміздің 
түкпір-түкпірінде қызмет 

атқарып жүрген түлектер ел 
медицинасының дамуына 

зор үлес қосуда.

Медицина колледжінің 95 жә не 
Қазақ КСР еңбек сіңірген дә  рігері 
Сара Дәуітбаеваның 90 жыл дығына 
орай мерекелік жиын өтті.

Салтанатты кеште облыстық 
денсаулық сақтау басқармасының 
басшысы Олжас Ысқақов мерей
тоймен құттықтады.

– Медициналық мамандармен 
қамтамасыз етуде оқу орнының 
аймағымыз үшін маңызы жоғары. 
Салауатты қоғам қалыптасуы 
үшін дәрігердің білімбілігі аса 
ма  ңызды. Баршаңызды оқу орны
ның 95 және ардақты ұстаз, дәрі
гер Сара Төлегенқызының 90 жыл

ды ғымен құттық тай мын. Қазір 
ме дици налық бі лім беру аясын 
кеңейту мақ са тында бакалавриат 
білім беру бағ дарламасы енгізіліп, 
жоға ры бі лімді мейіргер біліктілігі 
бе рі луде. Студенттер кең спектрлі 
кли никалық дағдыларды, базалық 
және кәсіби құзыреттіліктерді иге
ру үшін  тәжірибе жетілдіру жолға 
қойылған. Мәртебелі медицина 
ма мандарымен колледж мерейі 
үс тем бола бермек, – деді Олжас 
Ермекұлы.

Мерекелік кеште әр жылғы 
колледж түлектеріне мерейтойлық 
төсбелгі табысталды.

Салтанатты жиында лэдэкран 
арқылы ҚР Парламенті Сенатының 
депутаты А.Әлназарова, ҚР ДСМ 
медициналық көмекті ұйым дас ты
ру департаментінің басқарма бас
шысы Ә.Қыдыралиева, М.Оспанов 
атындағы Батыс Қазақстан меди
цина университеті колледжінің сту
денттері құттықтауларын жет кізді.

Ғасырға жуық уақыт бедерінде 
оқу орны тарихи жолдан өтіп, биік 
белестерді бағындырды. 

– Колледжді білек күшімен 
бірді жығатын спортшы да, білімі
мен мыңды жығатын ғалым да 
бі тіріп шықты. Оқутәрбие жұ

мыс тары мен шығармашылық із
де ністер әсте толастаған емес. Ке
ңестік кезеңде ашылып, күрделі 
даму, қайта құру кезеңдерін ба
сынан өткерген киелі шаңырақ 
бүгінде білім көшінен қалмай, абы
ройы мен мерейі та сыған іргелі оқу 
орнына айналды. Мұн дай биікке 
көтерілудің ар тында жақ сылардың 
қарымды ең бегі тұр. Солардың бірі 
– Сара Төле генқызы. Оның қайсар 
мінезі мен іс керлігінің арқасында 
оқу ба засы жаңартылды. Одан ке
йінгі жыл дары халықаралық және 
рес публикалық медициналық уни

вер ситеттермен меморандумға 
оты рып, тәжірибелік оқыту аясы 
ке ңейді. Колледж білім алушылары 
үшін жаңа жатақхана берілді. Біз 
үшін әрдайым білім алушылардың 
жал пы және кәсіби құзыреттілігін 
арттыру мақсатымыз болып санала
ды, – деді Қызылорда медициналық 
жо ғары колледж директоры Салта
нат Тасмағанбетова.

Жиын соңында білім беру ұйы
мының тарихы мен жетіс тіктері 
және ұстаздардың еңбек жолы ту
ралы сыр шертіліп, студенттер өз 
өнерін көрсетті.

Тоқсан бес жылдың тағылымы

Тұрар БЕКМЫРЗАЕВ,
«Сыр бойы»Sb

Ғанидың 
шаңырағы

Ғани Мұратбаев музейінің іргетасы 1968 жылдың 7 
қарашасында қаланды. Оған ХІХ ғасырдың соңында 

Сібірден әкелінген ағаш бөренелерден тұрғызылған орыс 
саудагерінің  үйі болған, кейін Кеңес өкіметі орнаған жыл-
дары бірінші сайланған Еңбекшілер  депутаттары Қазалы 

қалалық кеңесінің кеңсесі орналасқан ғимарат берілді. 
Алғашында Қазалы қалалық кітапханасында 1967 жылы 

ұйымдастырылған мүйіс-көрме негізінде ашылған. 

Жұмабек ТАБЫНБАЕВ,
«Сыр бойы»Sb

АҚЖОЛТАЙ

Олар – Шиелі ауданы Тұр сын
бай датқа ауылдық клуб үйі үйір
месінің мүшелері Мәди Әшір бай 
мен Ернар Қалмырзаев.

Мәди вокал номинациясы бо
йынша Р.Жолтаевтың сөзіне жа
зылған «Бабалар аманаты» әнімен 
бас бәйге алса, Ернар аспапта 
орын дау  номинациясы бойын
ша «Қолұстасқаным» күйімен 
1орын ды иеленді. Мәди мен Ер
нар бұған дейін де бірнеше мәр те 
ау дандық, об лыс тық өнер фес ти
вальдеріне қа тысқан. 

Орындалған екі шығарманың 
да авторы – клуб үйінің меңге
рушісі Батырхан Маханов. Бала
ларды байқауға дайындап алып 
бар ған да өзі.

Күйшікомпозитор Батырхан 
Маханов 1996 жылы Ә.Бөріқұ

лақов атындағы облыстық тер
мешіжыршы, күйшілер байқа
уын да бас бәйгеге лайық болды. 
Мұ нан әрі ол Алматыда өткен 
рес публикалық байқаудың бас 
бәй гесін иеленіп, Иранда өтетін 
Түр кі халықтары фольклорлық 
фес тивалінің жолдамасын жеңіп 
алды.

Сонан бері ауылда елеусіздеу 
жүрсе де өнер мен мәдениетті да
мытудың даңғыл жолында келеді. 

Енді міне, қос бұлақтың көзін 
ашып, Ш.Бәкіров атындағы орта 
мектептің бірі 5, бірі 8сыныбын
да оқитын жеткіншектерді үлкен 
сыннан сүріндірмей өткізді.

Өнердің өрімен, абыройдың 
төрінен көріне беріңдер, жас та
ланттар!

«СБ» ақпарат

БІР АУЫЛҒА КЕЛГЕН

ЕКІ ЖҮЛДЕ
Жақында «Қазақ академия» өнер орталығының 

ұйымдастыруымен Түркістанда өткен «Бабалар аманаты» 
І Халықаралық байқауына қатысқан бір ауылдың екі түлегі 

бірдей жүлделі оралды.

Емхана заманауи үлгіде жаб
дықталған. Флюорография, УДЗ 
аппараты, сондайақ терапевт, эн
докринолог, травмотолог, гинеко
лог, кардиолог дәрігерлер қызмет 
көрсетеді. Күндізгі ста ционар мен 
оңалту орталығы ашыл ған. Тәу
лік бойы емханада жатып, ем 
қабылдайтындарға бар лық мүм
кіндіктер қарастырыл ған. 

Емхананың бір ерекшелігі, ар
найы құрылғылармен жабдықтал
ған физкабинеттер жұмыс жасап 
тұр. Оларды санамалап айтсақ, 
вер тикализатор, артромат іске қо
сылған. Балаларға арналған ка би
нет, тұзды шахта, гидромассаж, 
басқа да қызмет түрлерін көр се
тетін аудандағы жалғыз мекеме.

Мекеме меңгерушісі Балжан 
Ильясова – көп жыл ауданның 
ден саулық сақтау саласында абы
ройлы қызмет еткен маман. Өз 
мамандығы терапевт дә рігер. 
Жү  йеге алғаш енгізіле бас таған 
жа  ңа технологиялардың қата
рын да УДЗ аппаратын ауданда 
ал   ғашқылардың бірі болып мең
геріп, тәжірибе жинақтаған. Ел ден
саулығын оңалтуда функционалды 
қызмет көрсететін орталық ашуды 
бұрыннан жоспарлаған екен.

– Медицина – бизнес жүргізуге 
қолайлы салалардың бірі. Сала 

биз неске берілсе, медициналық 
қызмет сапасы әлдеқайда арта тү
седі деп ойлаймын. Бір айта ке
терлігі, мемлекеттік әлеуметтік ме
дициналық сақтандыру жү йе  сінің 
арқасында кез келген ме  дициналық 
мекеме қор қар жы сы есебінен нау
қастарға қолже тімді қызмет көрсете 
алады, – дейді Балжан Ильясова.

Оның айтуынша, адам ден
саулығынан ештеңе аямайды. Бі рақ 
науқастың сенімінен шығу үшін 
оған сапалы қызмет көрсету керек. 
Осы ретте ол емхананың қызмет ая
сын кеңейтуді мақсат еткен.

– Жақында ғана «Даму» кә
сіп керлікті дамыту қо рының суб
сидиялау тетіктерін пайдала нып, 
субсидияланған несие ар қылы 
өзімізге керекті МРТ аппаратын са
тып алдық. Бұл ретте, кәсіпкерлер 
үшін мемлекет қол дауының аса 
маңызды екенін,  түрлі несие бағ
дарламалары орасан көмек еке
нін айрықша атап өткім келеді. 
Өңірдегі кәсібін жа ңа ашқандарға 
«Даму» қоры аймақтық бөлімшесі 
қомақты қол дау көрсетіп отыр, – 
дейді емхана меңгерушісі.

Айта кетейік, «Даму» кәсіп
керлікті дамыту қоры қызметін 
бастағаннан бері бағдарлама таң
даудан жоба жүзеге асқанға дейінгі 
сүйемел көмекті тегін көрсетеді.

«Айгерім-МЕД» 
ЖШС клиникасы 
Жаңа қорған кентінде 
2021 жылы ашылған. 
Аудандағы алғашқы 
жеке медицина 
орталығы бастапқыда 
ақылы негізде жұмыс 
істесе, бүгінде 
жұмысы жүйеленіп, 
мемлекеттік тапсырыс 
аясында екі мыңнан 
астам адамға қызмет 
көрсетуде.

Жеке клиника жаңа 
МРТ-мен толықты

Биболат СӘТЖАН,
«Сыр бойы»Sb

«Сыр бойы», «Кызылординские вести», «Ақмешіт 
апталығы», «Ақмешіт жастары» және ауданның барлық 

басылымдарына хабарландыру орналастырғыңыз келсе: 
70-00-52  телефон ы арқылы байланысуға болады. 

E-maіl: smjarnama@mail.ru

«Дәулетэнерго» ЖШС-гі тұтынушыларының назарына!
«Дәулетэнерго» ЖШСгі Қазақстан Республикасы Ұлттық экономика министрлігі Табиғи монополияларды 

реттеу комитетінің Қызылорда облысы бойынша департаментіне  электр энергиясының алдағы уақытта шекті 
бағаның өсетіні туралы хабарлама жолдағанын, ондағы жобалық орташа босату бағасы 1 кВт.сағатқа ҚҚСсыз 
21,90 теңгені құрайтынын немесе қолданыстағыдан 3,6 пайызға өзгертіліп ұсынылғанын өзінің тұтынушыларына 
хабарлайды.

 Өзгертудің негізгі себебі: тоқ өндіретін электрстанциялары мен  тасымалдаушы компаниялардың  
тарифтерінің және Серіктестіктің қызметкерлерінің орташа айлық жалақыларының өсуі.

«Дәулетэнерго» ЖШС-нің 2024 жылдың 08 қаңтарынан бастап қолданысқа енгізуге ұсынған
әр қызмет түрі бойынша жоспарланған шекті бағасының ЖОБАСЫ (бекітілмеген)

 №
п/п  

2024 жылдың 08 
қаңтарынан бастап 
жоспарланған баға

2023 жылдың 01 
наурызынан бастап 

келісілген баға 
айырмасы

Тариф
ҚҚС-сыз ҚҚС

12%

Тариф 
ҚҚС-
мен

Тариф
ҚҚС-сыз ҚҚС

12%

Тариф 
ҚҚС-
мен

  теңге  
 

1 Орташа босату тарифі 21,90 2,63 24,53 21,13 2,54 23,67 0,77 3,6%

2 Жеке тұлғалар үшін орташа 
босату тарифі 18,95 2,27 21,22 18,30 2,20 20,50 0,65 3,6%

      Тұтыну көлемі бойынша тарифі:
 Электр плиталарын пайдаланбайтын жеке тұлғалар үшін 

 1деңгей (70 кВт*c дейін) 18,50 2,22 20,72 17,87 2,14 20,01 0,63 3,5%

 2деңгей (70тен150кВт*c 
дейін) 22,74 2,73 25,47 21,96 2,64 24,60 0,78 3,6%

 3деңгей (150 кВт*cжоғары) 28,43 3,41 31,84 27,45 3,29 30,74 0,98 3,6%
 Электр плиталарын пайдаланатын жеке тұлғалар үшін
 1деңгей (100 кВт*c дейін) 18,50 2,22 20,72 17,87 2,14 20,01 0,63 3,5%

 2деңгей (100ден 170кВт*c 
дейін) 22,74 2,73 25,47 21,96 2,64 24,60 0,78 3,6%

 3деңгей (170 кВт*c жоғары) 28,43 3,41 31,84 27,45 3,29 30,74 0,98 3,6%
 Электр плиталарын пайдаланбайтын жеке тұратын ҰОС ардагерлері мен 

осыларға теңестірілген мүгедектер, зейнеткерлер үшін 
 1деңгей (100 кВт*c дейін) 18,50 2,22 20,72 17,87 2,14 20,01 0,63 3,5%

 2деңгей (100ден150кВт*c 
дейін) 22,74 2,73 25,47 21,96 2,64 24,60 0,78 3,6%

 3деңгей (150 кВт*c жоғары) 28,43 3,41 31,84 27,45 3,29 30,74 0,98 3,6%

 Электр плиталарын пайдаланатын жеке тұратын ҰОС ардагерлері мен 
осыларға теңестірілген мүгедектер, зейнеткерлер үшін 

 1деңгей (100 кВт*c дейін) 18,50 2,22 20,72 17,87 2,14 20,01 0,63 3,5%

 2деңгей (100ден170кВт*c 
дейін) 22,74 2,73 25,47 21,96 2,64 24,60 0,78 3,6%

 3деңгей (170 кВт*c жоғары) 28,43 3,41 31,84 27,45 3,29 30,74 0,98 3,6%

3 Заңды тұлғалар үшін орташа 
босату тарифі 25,49 3,06 28,55 24,03 2,88 26,91 1,46 6,1%

 Бюджеттік мекемелер үшін 36,14 4,34 40,48 32,97 3,96 36,93 3,17 9,6%

 Өзгеде тұтынушылар үшін 21,90 2,63 24,53 21,13 2,54 23,67 0,77 3,6%
Әлеуметтік маңызы бар 
тауарларды өндірушілер 
үшін

21,90 2,63 24,53 21,13 2,54 23,67 0,77 3,6%

(ҚР Табиғи монополияларды реттеу агенттігінен 2009 жылдың 14 шілдесінде №000497 мемлекеттік лицензиясы берілген)


